                          Тіл тағдыры-ел тағдыры
Мақсаты: Оқушылардың өз ана тіліне деген құрмет сезімін арттыру, тіл мәртебесін көтеру, таза сөйлеуге үйрету, өз ұлтына, еліне деген сүйіспеншілігін ояту. Ана тіліміздің тұғырының мықты болуына негіз қалаған бабаларымыздың өсиетін ұран ету, қазақ тілінің мәртебесін көтеру. Қазақстан мемлекетінде тұратын барлық халықтардың тілдерін құрметтеу.
I - жүргізуші:
Қайырлы күн! Ана тілін ардақ тұтар тіл жанашырлары!
II - жүргізуші:
Армысыздар, өрлі де, асқақ рухты тәуелсіз елдің жас ұландары!
Қазақстан Республикасы халықтарының тілдер күніне арналған «Тіл тағдыры – ел тағдыры» атты әдеби  кешімізге қош келдіңіздер!
Әнұран орындалады
І – жүргізуші:
22 – қыркүйек – Қазақстан Республикасы халықтарының тілдер мерекесі. Бұл – барша елге ортақ, жалпы халықтық мереке, барлық ұлт өкілдеріне көрсетілген құрмет.
ІІ – жүргізуші:
Бүгінде Қазақстан Республикасының Тіл туралы Заңына 20 жыл толып отыр                                        I - жүргізуші:                                                                                                                                                 Ерлік,елдік,бірлік, қайрат бақ ардың
Жауыз тағдыр жойды бәрін не бардың
Алтын күннен бағасыз бір белгі боп 
Нұрлы жұлдыз бабам тілі сен қалдың.
II - жүргізуші:
Тіл туралы тұңғыш заң 1989 жылы, ал екіншісі 1997 жылы 11 шілдеде қабылданды. Әрбір адамға ана тілі ана сүтімен бірге еніп қалыптасады. Тіл байлығы – әрбір елдің ұлттық мақтанышы. Ол ата-анадан балаға мирас болып қалып отыратын баға жетпес мұра. Сондықтан әр адам ана тілін көзінің қарашығындай қорғауы,оның орынсыз шұбарлануынан қандай жағдайда да қарсы тұра білуі тиіс.
I - жүргізуші:                                                                                                                                                 
Би: 6 «А» сынып оқушыларынан құралған «Сыр сұлуы» бишілер тобының орындауында «........................................» биі.

II - жүргізуші:
«Өнер алды –қызыл тіл» дейді халқымыз. Сол өнердің де, білімнің де алды адамдар қарым –қатынасының басты құралы-тіл.Біздің егемен еліміздің мемілекеттік тілі –қазақ тілі.
Тілім менің өмірдегі тілегім,
Тілімменен тарихымды білемін
Сан ғасырлар қалыптасқан тілімді
Қадірлеп те, қастерлепте жүремін.
I - жүргізуші:                                                                                                                                                 
Біздің ата-бабамыз ана тілін қастерлеп,аса жоғары бағалаған,биікке көтере білген.Туған тілді жете білу –әрбір адамның азаматтық борышы мен парызы
Ана тілім –дана тілім,бақ тілім,
Сенсіз бақыт дүниеден тапты кім?
Сенсіз менің қасіретті шаттығым,
Сенсің менің тазалығым,пәктігім.
II - жүргізуші:
Келесі кезек  мәнерлеп оқу.............................................................................................................
IІ- жүргізуші:    
Тіл – қоса алар жер мен көктің ауасын,
Тіл –айырар анасынан баласын,
Тіл – атағыңды өсірер де,өшірер,
Не тапсаң да, өз тіліңнен табасың.
I - жүргізуші:  
Құлақтан кіріп бойды алар
Әсем ән мен тәтті күй
Көңілге түрлі ой салар
Әнді сүйсең менше сүй  демекші  .............................................                                                                                                                           Ән .........................................................................................................
 I- жүргізуші:    
Ықылым заманнан-ақ әр халықтың тілімен түйін түйетін,қиыннан қиыстырып төге сөйлейтін  тапқырда ақылды шешендері болған.
Қазақта үш би болған ел қалаған,
Аузына не айтар деп жұрт қараған
Әз Төле,қаз дауыстыҚазыбек би,
Әйтеке үшеуінен сөз тараған
Үш бидің толып жатыр өсиеті,
Үлгі боп елге істеген әділеті
Болсада талай ғасыр өлгеніне
Қалған жоқ ел аузынан қасиеті
IІ - жүргізуші:  
Иә,Төле би,Қазыбек би, Әйтеке би... Қазақ халқының тарихында өшпес із қалдырған тұлғалар.Әрі көсем,әрі шешен осынау данышпандар хандарды,төрелерді орақ тілімен бұқтырып ,ықтырып ұстаған.Әділдік үшін күрескен жандар.Соның бір дәлелі ретінде келесі көрініске назар аударыңыздар.
 Көрініс..........................................................................................
I- жүргізуші:    
Ән. Орындайтын..................................................................................
Олай болса, қазақ тілін жете білу арқылы біздер өнер мен білімнің, мәдениет пен ғылымның биігіне жетіп, өз халқымыздың өткен – кеткенін зерделеп, оны әлемге таныта аламыз. Өз тілімізді құрметтеу арқылы басқа тілді де үйреніп, мәдениетін қадірлейміз.

ІІ – жүргізуші:
Алаштың біртуар Абайы «Естілердің айтқан сөздері ескеріп жүрген кісі өзі де есті болады» деп тегін айтпаған. Ана тілін білу,үйренудің қажеттігі,маңызы жайлы ұлы адамдардың нақыл сөздеріне құлақ түрейік.
...........................................................................................................................
I- жүргізуші:    
Ана тілін жырлап өткен талайлар
Жырлап өткен Ыбырай мен Абайлар
Қасиетті менің ана тілімде
Өшпес мәңгі алаулаған арай бар – дейді дана халқымыз  өз шығармашылығымдағы  «Тілім менің» өлеңін сіздердің құрметтеріңізге арнаймын.

ІІ-жүргізуші
Бұл жанды тіл – менің азат тілім,
Жадымда талмай самғар қанат тілім.
Жыры - қуат, сөзі – ана уызындай,
Бірге: Жасай бер, Ана тілім – Қазақ тілім!

Хор: «Елім менің»
1-жүргізуші:
Танытқан қазағымның қазақтығын,
Танытқан қазағымның азаттығын,
Танытқан қазағымның ғажаптығын,
Айналдым құдіретіңнен Қазақ тілім.
Туған тіл-ақыл ой дамуының негізгі және барша білімдердің қазынасы.
Ия, бүгін біз ана тіліміздің құдіреті мен өміршеңдігіне біршама көз жеткізгендей болдық. Ана тілін ұлы мұхитқа баласақ, біз соның жағасына келіп екі алақанымызды қосып тұрып қос уыстап іліп алып ішкендей ғана болдық деп ойлаймын. Оның тереңіне бойлап түбіндегі інжу – маржанын ерінбей – жалықпай тере біліп өзімізден кейінгі ұрпаққа жеткізу біздің парызымыз.
ІІ-жүргізуші
Сөз кезегін мектебіміздің директоры Асемкуль Слямбекқызына беріледі

2-жүргізуші:
Тіл – ұлттың жаны, халықтығының асыл белгісі, намысы, тыныс тіршілігінің көзі, Ата Заңымен қорғалатын, еркіндігінің үні. Оны құрметтеп, қорғау, келешек ұрпаққа жеткізу, Қазақстанның бақытты да парасатты, білімді де еңбекқор ұл-қыздары бізге ғасырлар бойы ата-бабаларымыздан жеткен аманат.
1-жүргізуші
Осымен «Тіл тағдыры –ел тағдыры» өз мәресіне жетті. Аспанымыз ашық, заманымыз тыныш, тіл мәртебесі биік болсын, ағайын
Бірге: Қош сау болыңыздар!

